        Тақырыбы:     Жастар дәстүрлі құндылықтар үшін.  

      Мақсаты:   жастар дәстүрлі құндылықтардың өзекті негіздері: тілі мен діні, тарихы мен салт- дәстүрі, дәстүрлі құндылықтары төңірегіндегі танымын,рухани- мадениет саласындағы білімін кеңейте отыру. Дәстүрлі құндылықтарды ата- бабамыздан келе жатқан дәстүрлерімізді, біз кімбіз? Біз қазақпыз, сондықтанда ата- салтымызды ұмытпауымыз жөн деп санаймын.
   Түрі: аралас

    Көрнекілігі: суреттер, ребустар,сөзжұмбақтар.
   Әдіс- тәсілдері: сұрақ- жауап.

    Жоспары:

1-бөлім: « Бабалар аманатына адалдық – ұрпақ парызы»

2-бөлім: « Тәрбие тамыры – дәстүрлі құндылықтарда»

3-бөлім: « Түйін сөз»
Барысы:

  Кіріспе сөз:

Оқытушы: Құрметті қонақтар, білім алушылар! Бүгінгі тәрбие сағатымыздың негізгі мақсаты өз халқымыздың салт- дәстүрлері, асыл қазыналары туралы түсініп, жүректерімізге жеткізе отырып, ұлттық таным мен тәрбиеге баулу болып табылады. Халқымыздың тәрбие тәсілдері мен тәжірибелері ғасырдан бері жинақталып келе жатқан алтын қазығымыз.Сол тәжірибе, танымның, дәстүрлі құндылықтарымыздың бірегейі халқымыздың салт- дәстүр, әдет- ғұрып үлгілері мен өнегелері.  Ұлтымыздың мақтанышына айналған дәстүрлі құндылықтарымыз халқымыздың негізі. Ендеше, сіздерді дәстүрлі құндылықтарымызды тануға шақырамын.

Ал бүгінгі қоғам алдында тұрған ең жауапты міндет – еңселі еліміздің кірпіші боп қаланатын әрбір қоғам мүшелерін, яғни жастарды адамгершілік қасиетке тәрбиелеу,тиянақты білім беру. Адам бойында адамгершілік құндылықтар болмаса, олардың орнын ешқандай терең білім толтыра алмайтынын өмірдің өзі дәлелдеуде.

1.  Ұйықтағанда басында жатады
2.   Көп жыл жасайды

3.   Қабырғада ілулі тұрады

4.   Үй құсы

5.    Кеш түсісімен аспанға шығады

6.   Теледидар болмағанда аталарымыз осы техникадан жаңалықтарын тыңдаған
        Жастар дегеніміз ол кімдер? С.Торайғыров атамыз айтпақшы: «Біз жастарға сенеміз»- демекші, жастар біздің келешегіміз және болашақ ұрпақтарымыз.
 Елбасымыз Н.Ә.Назарбаев: «Болашақ ұрпағымызды тәрбиелегенде, оларға жастайынан имандылық пен дәстүрлі құндылықтарды сіңіре білсек, сонда ғана біз ұлттық рухы дамыған, Отанының гүлденуіне өз үлесін қоса алатын азамат өсіре аламыз. Ол үшін ең әуелі ұрпағымызды бала кезінен  ұлттық тәлім- тәрбиеге баулып, халқының салт- дәстүрін жақсы білетін саналы азамат тәрбиесіне көңіл бөлуіміз керек. Сондықтанда дәстүрлі құндылықтарымызды жастарға насихат етулеріміз керек.
Ал, енді дәстүр демекші, дәстүр дегеніміз не? Дәстүр дегеніміз ол ата – бабамыздан сақталып келе жатқан асыл мұрамыз.

1.  Үй құсы
2.  Бидайдан алынатын ұнтақ
3.   Ас атасы- не?
4.    Қазақтың киелі аспабы
5.    Тамақты немен ішеміз
6.    Ешкінің төлі
7.    Үй жануары
8.     Жабайы жануар
9.    Ағаштарда мекендейді
10.   олардан біз бал аламыз
11.   Ағаш кесетін құрал
Құндылық дегеніміз не? Соған тоқтала кетейік.

  Құндылық – тәрбие мен оқытудағы адамгершілікке бағытталған мұраттар. Қонақжайлылық, кісілік, сыйластық, имандылық, кішіпейілділік, салауаттылық, қайырымдылық, ізгілік, еркіндік, өнерпаздық, шешендік, рухани байлық, шығармашылдық, махаббат тәрізді қасиеттер жатады.»

 М. Мақатаев атамыз өзінің өлеңінде былай деп жырлаған:

        Ең бірінші бақытым- Халқым менің

        Соған берем ойымның алтын кенін

       Ол бар болса, мен бармын, қор болмаймын

       Қымбаттырақ алтыннан нарқым менің

       Ал екінші бақытым- Тілім менің

       Тас жүректі тіліммен тілімдедім

       Кей- кейде дүниеден түңілсемде

       Қасиетті тілімнен түңілмедім

       Бақытым бар үшінші – Отан деген

       Құдай деген кім десе, Отан дер ем

      ... Оты сөнген жалғанда жан барсың ба

      Ойланбай –ақ кел дағы от ал менен 
Дәстүрлі құндылығымыздың бастауы – тіліміз. Тіл жоқ жерде ұлт та, дәстүрімізде жоғалады. Тіліміз, дәстүріміз арқылы тереңде жатқан тарихтын тағылымын, мәдениетін, әдебиетін танисың. 

Ұшқан құстың қанаты талатын осынау кең далаға біздің ата – бабаларымыз ғасырлар бойы ақ білектің күші, ақ найзаның ұшымен қорғап келген.

Темірлан:    Мен қазақпын, қыран елмін, азатпын

                     Пейіліммен, кеңмін

                     Иесімін кең байтақ жердің

                      Мен қазақпын, ғажаппын

                     Еркіндік үшін дүниеге келдім

                      Көк тәңірдің иесімін.

Әмір: Асан қайғы боп жаһанды кездім

            Құрманқазының күйіне ендім

            Абылай ханның соңынан ердім

             Қабанбай қас батырым едің

            Абайдай алып данамын.

Ерасыл:    Махамбеттей өрім дарамын

                  Наурызбаймын найзамын

                  Райымбекпін айламын

                  Жәнібектің жігерімін

                  Жауымды жеңдім, тойладым.

Дамир:      Мен қазақпын, ғажаппын,

                  Әйтеке, Төренің тілдерін білемін

                   Қазбек бидің жүрегіндемін

                  Әл – Фарабидің мұратындамын

                  Қажымұқанның қуатындамын.

Айнабек:    Тұрармен мен түрмеде жаттым

                   Шоқан болып жұлдыздай ақтым

                   Желтоқсанда мұзға от жақтым

                   Азаттықты аңсап, ерлікпен жеттім

                   Қазақпын деп биікке тарттым.

Жазира:     Қозы мен Баян махаббатымын

                   Сәкеннің сарбаз салтанатымын

                    Жамбыл жыры жақұтым менің

                    Елдің рухы мен едім

                    Қысқа жолы Қасымның

                    Ескі жолы Есімнің

Әлібек:      Нұрлы жолы Алаштың

                   Өшпейді қазақ есімім

                    Бірің қазақ, бірің дос

                    Көрмесең істің бәрі бос.

Эльвира:     Қазағымның салт- дәстүрі жаңғырған

                     Тәлімді ой сынағы, тәрбие көзі қалдырған

                     Салт-дәстүрді ардақтайық ағайын

                    Қазақ атты үлкен, кіші, балдырған.

Бүгінгі жастарымыз үшін баға жетпес үлкен қазынамыз, дәстүрлі құндылықтарымыз, мұрамыз. Үлкен қазынамыз ол біздің еліміз Тәуелсіз, ұлан – ғайыр, байтақ жеріміз – Қазақстан. Дәстүрлі құндылықтарымыз ата- бабамыздан ғасырлар бойы сақталып келе жатқан қонақжайлылығымыз, қыз ұзатуымыз, сүндетке отырғызуымыз т.б бар. 

  Қазақстан Республикасының Елбасы Н.Ә. Назарбаев: « Өркениетті ұрпақ ең алдымен тарихымен, мәдениетімен, ұлтын ұлықтаған ұлы тұлғаларымен танылады. Дәстүрлі құндылықтарымызды өнегелі беттерін парақтап отырып, Отан, тіл, салт- дәстүр, тарихын танып, жүрегімізге қалдырдық деп ойлаймын. Болашақ ұстаз ретінде ел болашағын дәстүрлі құндылықтарды танып,бағалайтын, оны сақтап, жалғастырар ұрпақ тәрбиелей беріңдер демекпін.»   

